
GOUVÈNÈ CUOMO ANONSE OPÓTINITE SIBVANSYON POU KONTE YO KI NAN 

FWONTYÈ REJYON NÓ A  
 
 
Gouvènè Andrew M. Cuomo jodia te anonse disponibilite sibvansyon ki gen entansyon 
pou soulaje detrès ekonomik ak kreye travay nan fwontyè rejyon Nò New York atravè 
Komisyon Northern Border Regional (NBRC). NBRC se yon patenarya devlopman 
ekonomik rejyonal pami gouvènman lokal, eta ak federal. Gouvènman lokal ak 
òganizasyon a bi non likratif yo nan fwontyè nò New York yo se konte Clinton, Franklin, 
Fulton, Jefferson, Lewis, Oneida, Oswego, St. Lawrence, Cayuga, Essex, Hamilton, 
Herkimer, Madison ak Seneca, yo kalifye pou aplike pou jiska $250,000 nan lajan 
federal. Eta New York espere resevwa jiska $1 milyon atravè pwogram nan ane sa a.  
 
“Avèk finansman sa a, nap pran yon lòt etap pwogrè pou kreye travay epi stimile 
kwasans ekonomik nan pati Nò eta,” Gouvènè Cuomo te deklare. “Sibvansyon sa yo 
pral ede gouvènman lokal yo ansanm avèk òganizasyon non-pwofi yo revitalize 
kominote yap travay yo, e mwen ankouraje tout gwoup yo ki kalifye pou aplike pou yo 
jodia.”  
 
Depatman Divizyon Eta Sèvis Gouvènman Lokal ap travay avèk NBRC ak òganizasyon 
planifikasyon rejyonal yo pou mande aplikasyon pwojè pou finansman. Ane pase, Eta 
New York te resevwa apeprè $1 milyon nan èd federal kap distribye atravè sibvansyon 
konpetisyon. Yo ankouraje Minisipalite ak òganizasyon non-pwofi yo pou aplike pou 
jiska $250,000 nan fon federal, ki pa depase 80% nan depans total pwojè a.  
 
Sekretè Deta New York Cesar A. Perales te deklare, “Pandan katran ki sot pase yo 
Depatman Deta te gen siksè nan travay avèk patnè nou yo nan North Country pou 
finanse pwojè ki afekte pozitivman kominote lokal yo ansanm avèk ekonomi rejyonal la. 
Ane sa a nou pral kontinye kiltive opòtinite kap ranfòse fwontyè rejyon nò atravè 
patenarya finansman lokal, eta ak federal.”  
 
Pou w ka konsidere pou sibvansyon sa yo, pwojè yo dwe premyèman reponn a kritè ki 
annaprè a: 

• Devlope enfrastrikti transpòtasyon, dlo, egou, enèji, ak telekominikasyon nan 
rejyon an;  

• Ede rejyon an nan jwenn konpetans pwofesyonèl ak travay ki gen rapò a 
edikasyon, ansanm avèk antreprenarya, teknoloji ak devlopman biznis; 
• Bay swen sante debaz ansanm avèk lòt sèvis piblik pou zòn yo ki gravman sou-
devlope e ki nan detrès ekonomikman ; 
• Ankouraje konsèvasyon resous, touris, rekreyasyon, ak prezèvasyon espas lib 
nan yon fason ki konsistan avèk objektif devlopman ekonomik; ak  
• Ankouraje devlopman sous enèji renouvlab ak altènatif.  

Sekretè Deta Adjwen pou Sèvis Gouvènman Lokal Dierdre Scozzafava te deklare, 
“Mwen ankouraje gouvènman lokal ak òganizasyon yo nan fwontyè rejyon nò a pou 
pran avantaj sou sibvansyon konpetisyon sa yo. Ane pase nou te anmezi pou apwouve 
plis pwojè pou finansman ak elaji benefis pwojè yo an jesyon resous natirèl ak swen 
sante, alafwa bezwen enpòtan pou North Country.”  
 
Nan 2014, NBRC, avèk rekòmandasyon Depatman Eta, te bay $971,000 an sibvansyon 
finansman pou pwojè nan konte St. Lawrence, Clinton, Franklin ak Essex. Benefisyè yo 
gen ladan Vil Ogdensburg nan konte St. Lawrence, ki pral resevwa $250,000 pou 
enstale enfrastrikti dlo ak egou ki nesesè pou garanti re-devlopman sit Diamond 
National Brownfield ki lokalize nan St. Lawrence River.  
 
Egalman nan Konte St. Lawrence, Lopital Canton-Potsdam te resevwa $196,000 pou 
travay kolaborativman avèk lopital Gouvènè a ki fenk fòme anba yon nouvo 
òganizasyon “paran” ki rele Sistèm Sante St. Lawrence sou yon pwojè tele-medsin. Nan 
Konte Clinton, Rezo Sante Hudson Headwaters te resevwa $250,000 pou konstwi yon 
nouvo sant sante kominotè 17,575 pye kare nan Champlain, NY pou ranplase 
Etablisman Sant Sante ansyen ki genyen 40-ane nan North Country, sa ki pa reponn 
ankò a kapasite bezwen swen prensipal konplè nan zòn sèvis la.  
 
Yo te bay Sant Northern Forest $175,000 pou enstale dis sistèm chofaj bwa granile 
otman efikas nan bilding minisipalite nan kominote yo nan Adirondack avèk twa konte ki 
an detrès. Pwojè dezan sa pral ede pou kenbe preske $4 milyon nan ekonomi lokal la 
sou 25 ane epi kreye travay pèmanan nan lojman, transpòtasyon, pwodiksyon granile, 
livrezon kabiran ak enstalasyon chodyè. E nan Konte Essex, Klib Lake Placid Ski te 
resevwa $100,000 pou ede avèk konstriksyon yon Federasyon Ski Entènasyonal K 35 
ak K 65-70 ski kalifye pou sote, sipòte yon endistri rekreyasyon enpòtan ak touris nan 
North Country.  
 
Fòm aplikasyon yo pou sibvansyon NBRC gen ladan enfòmasyon adisyonèl sou rejyon 
Northern Border ak distri devlopman lokal yo, ki disponib nan www.dos.ny.gov/funding. 
Yo dwe voye soumisyon yo pa lapòs epi pa imèl. Lapòs la dwe make nan dat 19 jen 
2015 epi adrese a: New York Department of State, Atansyon Kyle Wilber, One 
Commerce Plaza, 99 Washington Avenue, Albany, NY 12231, (518) 473-3355. Yo dwe 
voye imèl ki akonpaye yo nan dat 19 jen a: nbrc@dos.ny.gov.  
 
Etabli pa Kongrè a nan 2008 Farm Bill, NBRC gen ladan gouvènè yo nan kat eta 
fwontyè Nò yo ak yon ko-prezidan federal, Prezidan Etazini an nome. Chak ane, Kongrè 
a afekte fon pou pwogram Komisyon an. 

